
BWRDD DIOGELU CANOLBARTH A GORLLEWIN CYMRU

Cynllun i wella pethau.
CYDWEITHREDIAD CANOLBARTH A GORLLEWIN CYMRU

Cynllun i wella pethau.
Dyma fersiwn hawdd ei darllen.
[image: image3.jpg]



Mae rhai o'r geiriau dal yn anodd. 
Gallwch ofyn i rywun ei darllen gyda chi. 

Unigolion Mwy Diogel, Perthnasoedd Iachach
Enw ar gynllun newydd yw hwn i wneud rhywbeth ynglŷn â rhai mathau o drais yn ein hardal. 
Ein hardal yw Sir Gaerfyrddin, Ceredigion, Sir Benfro a Phowys. Canolbarth a Gorllewin Cymru yw enw'r ardal gyfan.  

Cafodd ei ysgrifennu gan Grŵp Strategol VAWDASV Canolbarth a Gorllewin Cymru.
Pobl o gynghorau, byd iechyd, yr heddlu, y gwasanaeth ambiwlans ac ysbytai ydym ni.
Mae VAWDASV yn sefyll am y canlynol:
· Cam-drin Domestig
· Trais rhywiol
· Trais yn Erbyn Menywod

Dyma rai enghreifftiau o'r pethau hyn:
· Taro, dyrnu neu gicio rhywun
· Gweiddi, bwlio, codi ofn ar rywun
· Dilyn rhywun o gwmpas a'i wylio. Peidio â gadael i berson fod.
· Cyffwrdd â chorff rhywun pan nad yw eisiau cael ei gyffwrdd
· Gwneud i rywun gael rhyw pan nad yw eisiau cael rhyw
· Gwneud i rywun briodi rhywun nad yw eisiau ei briodi
· Gwneud i rywun gael rhyw â rhywun arall am arian
· Gwneud i rywun deimlo'n wael drwy siarad am ryw
· Dangos lluniau i rywun o bobl eraill yn noeth neu'n cael rhyw 
· Gwneud i rywun wylio fideos am ryw
· Rhoi dolur i rywun am ei fod wedi gwneud rhywbeth y mae ei deulu'n meddwl sy'n annerbyniol.
Mae'r pethau hyn yn annerbyniol. 

Mae'r pethau hyn yn groes i hawliau dynol. 

Mae'r pethau hyn yn erbyn y gyfraith.
Mae dynion a menywod yn gallu gwneud y pethau hyn. 
Mae dynion a menywod yn gallu cael y pethau hyn wedi eu gwneud IDDYNT.
Ar y cyfan mae'r pethau hyn yn cael eu gwneud gan ddynion i fenywod a merched. 
Mae hon yn broblem fawr yn y byd.
Yn y cynllun hwn rydym yn defnyddio'r geiriau DIODDEFWR, GOROESWR, TROSEDDWR a THRAIS. 
Dyma ystyr y geiriau hyn:
· Dioddefwr – person y mae rhywun arall wedi gwneud rhywbeth drwg iddo/iddi

· Goroeswr – yr un peth â dioddefwr ond mae'n swnio'n fwy positif. Mae'n golygu fod rhywbeth gwael wedi digwydd iddo/iddi a'i fod wedi dod trwyddi. Mae'n cryfhau.
· Troseddwr – y person sydd wedi gwneud rhywbeth drwg i rywun arall.
· Trais – gwneud pethau drwg sy'n brifo pobl. 

Mae llawer o gyfreithiau a chynlluniau eraill sy'n ymwneud yn barod â'r broblem hon. Rydym wedi ceisio dod â nhw i gyd at ei gilydd yn y cynllun hwn.

Y CYNLLUN
Mae'r cynllun yn bwysig oherwydd:
· Mae trais yn erbyn menywod, cam-drin domestig a thrais rhywiol yn digwydd yn aml.
· Weithiau mae pobl yn cael eu lladd.
· Mae'n gwneud bywyd yn anodd iawn ac yn drist iawn i deuluoedd pan fydd hyn yn digwydd. 
· Mae'r gyfraith yn dweud fod yn rhaid i ni gael cynllun.

Ar gyfer pwy mae'r cynllun?
· Pobl sy'n gweithio i gynghorau, byrddau iechyd, yr heddlu ac mewn llefydd eraill.
· Pobl sy'n gweithio i wasanaethau sy'n helpu dioddefwyr a goroeswyr. 

Yn ôl y cynllun dylen ni wneud y pethau hyn: 
· Cynorthwyo dioddefwyr a goroeswyr.
· Gwneud rhywbeth i atal y bobl sy'n gwneud pethau drwg.
· Gwneud yn siŵr fod pobl sy'n gweithio i gynghorau, byrddau iechyd a'r heddlu yn cael gwybod popeth am y pethau hyn.
· Gwneud yn siŵr fod pobl sy'n gweithio i gynghorau, byrddau iechyd a'r heddlu yn gwybod beth i'w wneud.
· Gwneud yn siŵr fod pobl arferol yn gwybod am y pethau hyn. Gwneud yn siŵr eu bod yn gwybod fod y pethau hyn yn annerbyniol.
· Gwneud yn siŵr fod plant a phobl ifanc yn gwybod fod y pethau hyn yn annerbyniol. Pan fyddant wedi tyfu lan ni fyddant yn gwneud y pethau hyn.

Yn ôl y cynllun mae'n rhaid i ni wneud y pethau hyn hefyd: 
· Gwneud yn siŵr, drwy'r amser, fod y cynllun yn gweithio
· Cael system ar waith ar gyfer gwneud hyn
· Gwneud yn siŵr fod pawb sydd angen help yn ei gael
· Gwneud yn siŵr fod pawb yn gwybod pa help sydd ar gael a sut i'w gael
· Gwneud yn siŵr fod goroeswyr yn cymryd rhan yn y gwaith cynllunio – maen nhw'n bobl bwysig 
· Gwneud yn siŵr fod gennym gynllun eglur. 
· Gwneud yn siŵr fod y cynllun yn digwydd.

Yn ôl y cynllun dylem weithio fel hyn: 
· Gwrando ar ddioddefwyr a goroeswyr

· Gweithio gyda sefydliadau eraill 

· Gwneud rhywbeth i helpu yn gynnar
· Ceisio atal y peth rhag digwydd yn y lle cyntaf
· Trin pobl fel unigolion
· Gwneud yn siŵr fod dioddefwyr yn ddiogel ac yn cael cymorth da
· Bod yn deg a thrin pobl yn gyfartal
· Siarad Cymraeg os yw pobl eisiau 

· Dweud wrth bobl a sefydliadau eraill beth sy'n gweithio'n dda
· Sicrhau bod rhywun yn gyfrifol am y cynllun ym mhob ardal 
· Sicrhau bod rhywun yn gyfrifol am y cynllun cyfan

Sut aethom ati i ysgrifennu'r cynllun
Drwy siarad â:
· Dioddefwyr a goroeswyr
· Pobl sy'n gweithio i helpu dioddefwyr a goroeswyr
· Pobl sy'n gweithio i'r cyngor a phobl sy'n talu am wasanaethau

Gofynnom iddynt beth yw'r problemau ar hyn o bryd.  Dywedon nhw:
· Nid yw'r bobl sy'n ceisio helpu wir yn deall sut beth yw e
· Mae pobl yn cael eu trin yn wahanol mewn rhannau eraill o'r ardal – nid yw'n gyson ac nid yw'n deg
· Mae plant angen help arbennig sy'n addas ar eu cyfer – sy'n wahanol i'r help i oedolion
· Nid yw dioddefwyr yn gwybod pa help sydd ar gael
· Dylai sefydliadau weithio gyda'i gilydd i helpu – dylent fod yn gwneud hyn yn llawer gwell

Y goroeswyr yw'r arbenigwyr – maen nhw'n bwysig iawn
Pobl sydd wedi dioddef trais gan bobl eraill yw goroeswyr. 
Maen nhw'n cael eu galw'n oroeswyr am eu bod nhw wedi bod trwy rywbeth ofnadwy ond maen nhw yma o hyd – daethon nhw drwyddi.
Pan wnaethon ni ysgrifennu'r cynllun hwn roedden ni wir eisiau siarad â goroeswyr. Roedd yn bwysig ein bod ni'n gwrando arnyn nhw.

Dywedodd y goroeswyr wrthym am y 12 peth mwyaf pwysig a ddylai fod yn y cynllun. 
· Rhaid bod help arbennig i blant a phobl ifanc

· Rhaid i'r help a roddir i oroeswyr ddod o lefydd sydd ar eu cyfer nhw'n bwrpasol
· Mae'r llefydd hyn yn bwysig iawn a rhaid talu amdanynt 

· Rhaid i'r heddlu, cyfreithwyr a barnwyr ddysgu mwy am y broblem. Dylen nhw ddeall sut beth yw e. Dylen nhw ddeall beth sy'n ei achosi.

· Os bydd dyn a menyw yn gwahanu oherwydd trais, rhaid bod llefydd diogel ar gael lle gall y plant weld eu rhieni

· Rhaid bod mwy o lefydd diogel lle gall pobl aros os oes angen iddyn nhw adael cartref. 
· Dylai fod grwpiau lle gall pobl gwrdd i helpu ei gilydd – pobl sydd wedi cael yr un profiadau
[image: image26.png]



· Dylai ysgolion ddysgu plant a phobl ifanc sut i barchu ei gilydd mewn perthynas

· Dylai pobl gael gwasanaeth cwnsela os ydyn nhw eisiau – ble bynnag maen nhw'n byw

· Rydym yn galw pobl sy'n dreisgar tuag at bobl eraill yn DROSEDDWYR. Mae angen gwneud mwy i'w hatal ac i wneud iddynt weld bod eu hymddygiad yn annerbyniol. Dylen nhw gael help i newid, os ydyn nhw eisiau.
· Dylai fod gwell hyfforddiant. Dylai dioddefwyr a goroeswyr fod yn rhan o'r hyfforddiant.
· Dylai teuluoedd gael cymorth.
· Mae pob achos o drais yn erbyn menywod, cam-drin domestig a thrais rhywiol yn annerbyniol. Mae angen rhoi'r neges hon i bawb. Hon ddylai fod y ffordd arferol o feddwl.
· Mae'n bwysig iawn fod trais yn cael ei atal. 

Dyma beth rydym yn ei wneud ar hyn o bryd:
Mae Awdurdodau Lleol (fel cynghorau) yn gweithio yn y meysydd hyn:

· Tai
· Addysg
· Gweithwyr Cymdeithasol
· Ysbytai, ambiwlansys, gweithwyr iechyd
· Mae'r heddlu yn helpu'r dioddefwyr ac yn ceisio atal y troseddwyr
· Mae'r llysoedd yn ceisio diogelu'r dioddefwyr a chosbi'r troseddwyr
Mae elusennau a sefydliadau eraill yn cynnig y pethau hyn:

· Tai diogel lle gall pobl fynd os oes trais yn y cartref
· Grwpiau galw heibio lle gall pobl fynd i gael cymorth a chyngor
· Canolfannau cynghori a llefydd lle cynigir gwasanaeth cwnsela
· Gweithwyr sy'n helpu dioddefwyr o'r dechrau hyd at y diwedd, pan fyddant yn ddiogel
· Canolfannau i blant a phobl ifanc
· Canolfannau lle gall dioddefwyr fynd os ydyn nhw wedi cael eu treisio, yn hytrach na mynd i orsaf heddlu
Yn ôl y cynllun dylem weithio gyda'n gilydd i roi stop ar drais
Rydym eisiau i'r cynllun hwn lwyddo a sicrhau bod pethau'n gwella.
Dylai pob sefydliad sy'n helpu dioddefwyr a'u teuluoedd feddwl am y 4 peth pwysig hyn:

· Atal – mae hyn yn golygu rhoi stop ar drais cyn iddo ddechrau. Gwneud pethau i atal trais rhag digwydd yn y lle cyntaf. Gwneud yn siŵr fod pawb yn gwybod bod trais yn annerbyniol.
· Ymyrryd yn gynnar – mae hyn yn golygu helpu yn syth os yw trais yn dechrau. Gwneud yn siŵr fod sefydliadau yn cydweithio. Dyma'r ffordd orau o helpu.
· Diogelu – Gwneud yn siŵr fod gan bob dioddefwr a goroeswr lefydd lle gallan nhw fynd i gael help. Gwneud yn siŵr ein bod yn gwrando ar ddioddefwyr a goroeswyr ac yn eu deall. Gwneud yn siŵr fod pobl sy'n dreisgar yn cael help i stopio.
· Cynorthwyo – mae hyn yn golygu helpu pobl i ddod dros yr hyn a ddigwyddodd. Gwneud yn siŵr fod gan ddioddefwyr lefydd diogel i fyw. Gwneud yn siŵr fod gwasanaeth cwnsela ar gael iddynt. Gwneud yn siŵr yr edrychir ar ôl y teulu hefyd. Gwneud yn siŵr y bydd dioddefwyr a goroeswyr yn iawn yn y dyfodol, ac nid am nawr yn unig.

Dyma'r PETHAU PWYSICAF y byddwn yn eu gwneud yn gyntaf:
· Gwneud yn siŵr fod pobl yn deall bod trais yn erbyn menywod yn annerbyniol. 
· Gwneud yn siŵr fod plant a phobl ifanc yn dysgu hyn yn yr ysgol. A'u dysgu hefyd sut i gael perthynas dda.
· Gwneud yn siŵr fod pobl sy'n dreisgar i bobl eraill yn deall ei fod yn annerbyniol. Gwneud yn siŵr eu bod yn deall eu bod wedi brifo rhywun. Rhoi cyfle iddynt newid – pethau fel hyfforddiant.
· Gwneud yn siŵr fod help ar gyfer pobl pan fydd y problemau hyn yn dechrau. Ceisio gwneud yn siŵr na fydd y problemau hyn yn dechrau.
· Gwneud yn siŵr fod pobl sy'n helpu dioddefwyr yn cael yr hyfforddiant cywir. Gwneud yn siŵr eu bod yn deall.
· Gwneud yn siŵr fod pawb yn cael yr help sydd ei angen arnyn nhw. Gwneud yn siŵr fod help ar gyfer pawb, does dim ots pwy ydyn nhw. Gwneud yn siŵr fod help ar gyfer y gwahanol fathau o drais.

Pwy sy'n gyfrifol am y cynllun hwn?
· Rhaid i bobl ar dop y sefydliad fod yn gyfrifol am y cynllun hwn. Rhaid iddyn nhw sicrhau fod y bobl sy'n gweithio drostyn nhw yn gwneud y pethau iawn.
· Mae angen rhywun sy'n gyfrifol am sicrhau fod popeth yn y cynllun yn digwydd.

Sut fyddwn yn gwybod fod y cynllun yn llwyddo?
Gallwn ddweud fod y cynllun yn llwyddo:
· Os oes llai o drais 
· Os bydd y dioddefwyr yn cael gwell help
Byddwn yn gwirio beth rydym yn ei wneud fel hyn:
· Ysgrifennu beth rydym yn mynd i'w wneud.
· Sicrhau ein bod yn ei wneud e.
· Gofyn i ddioddefwyr a'u teuluoedd a ydynt yn credu fod y cynllun yn gweithio.

· Mae gennym bron i dair miliwn o bunnau i wneud y gwaith hwn. 
· Bydd Llywodraeth Cymru hefyd yn rhoi arian i ni eleni a'r flwyddyn nesaf.
· Mae angen inni wneud defnydd da o'r arian hwn.
Pan wnaethon ni ysgrifennu'r cynllun hwn, bu'n rhaid i ni ystyried llawer o gyfreithiau a chynlluniau eraill hefyd. Rydym eisiau iddynt weithio gyda'i gilydd i wneud pethau llawer yn haws i ddioddefwyr a'u teuluoedd. 
Rydym wir eisiau newid pethau er gwell.

Rhagor o wybodaeth
Manylion Cyswllt
.
Cynhyrchwyd gyda chymorth

